
દેવૈઃ કૃતં ૧૪ શિવસ્તોત્રમ્

દેવા ઊચુઃ ।
દેવદેવ મહાદેવ શરણાગતવત્સલ ।
પાહિ નઃ શરણાપન્નાન્સર્વાન્દેવાઞ્જગન્તિ ચ॥ ૩૨॥
નમસ્તેઽસ્તુ નમસ્તેઽસ્તુ નમસ્તેઽસ્તુ સદાશિવ ।
પૂર્વં દુઃખં યદા જાતં તદા તે રક્ષિતા વયમ્॥ ૩૩॥
સમુદ્રો મથિતશ્ચૈવ રત્નાનાં ચ વિભાગશઃ ।
કૃતે દેવૈસ્તદા શમ્ભો ગૃહીતં ગરલં ત્વયા॥ ૩૪॥
રક્ષિતાઃ સ્મ તદા નાથ નીલકણ્ઠ ઇતિ શ્રુતઃ ।
વિષં પાસ્યસિ નો ચેત્ત્વં ભસ્મીભૂતાસ્તદાખિલાઃ॥ ૩૫॥
પ્રસિદ્ધં ચ યદા યસ્ય દુઃખં ચ જાયતે પ્રભો ।
તદા ત્વન્નામમાત્રેણ સર્વદુઃખં વિલીયતે॥ ૩૬॥
ઇદાનીં  નૃહરિજ્વાલાપીડિતાન્નસ્સદાશિવ ।
તાં ત્વં શમયિતું દેવ શક્તોઽસીતિ સુનિશ્ચિતમ્॥ ૩૭॥
ઇતિ શિવપુરાણે શતરુદ્રસંહિતાયાં દશમાધ્યયાન્તર્ગતં

દેવૈઃ કૃતં શિવસ્તોત્રં સમાપ્તમ્ ।
શિવપુરાણ । શતરુદ્રસંહિતા । અધ્યાય ૧૦/૩૨-૩૬॥

